
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՄԻ ՇԱՐՔ ՈՐՈՇՈՒՄՆԵՐ  ՈՒԺԸ ԿՈՐՑՐԱԾ ՃԱՆԱՉԵԼՈՒ   ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՄԱՆ

1.Ընթացիկ իրավիճակը և իրավական ակտի ընդունման անհրաժեշտությունը.

«ՀՀ կառավարության մի շարք որոշումներ ուժը կորցրած ճանաչելու մասին» ՀՀ կառավարության որոշման նախագիծը նախապատրաստվել  է 2001 թվականի հոկտեմբերի 24-ի Դիվանագիտական ծառայության մասին  ՀՕ-249  օրենքի (այսուհետ՝ օրենք) պահանջների կատարումն ապահովելու նապատակով: Մասնավորապես օրենքով մի շարք լիազորություններ  վերապահվել են ՀՀ արտաքին գործերի նախարարին: Դրանք են՝ 
· Դիվանագետի վարքագծի կանոնների, էթիկայի հանձնաժողովի կազմի և աշխատակարգի հաստատումը (օրենքի 37-րդ հոդվածի 3-րդ մաս).
· Դիվանագիտական ծառայության պաշտոն զբաղեցնելու համար նվազագույն դիվանագիտական աստիճանների ցանկի սահմանումը (օրենքի 20-րդ հոդված).
· Մրցութային-ատեստավորող հանձնաժողովի կազմի և աշխատակարգի սահմանումը (օրենքի  36-րդ հոդվածի 2-րդ մաս).
· Ռոտացիայի կարգի և դրա համար հավասարազոր պաշտոնների ցանկի սահմանումը (օրենքի  31-րդ հոդվածի 7-րդ մաս). 
· Դիվանագիտական ծառայության կադրերի ռեզերվում դիվանագետներին գրանցելու և ռեզերվից հանելու կարգի սահմանումը (օրենքի  35-րդ հոդվածի 5-րդ մաս).
· Դիվանագիտական պաշտոն զբաղեցնելու համար մրցույթի անցկացման կարգի սահմանումը (օրենքի  26-րդ հոդվածի  4-րդ մաս).
· Ներքին մրցույթի անցկացման կարգի սահմանումը (օրենքի  27-րդ հոդվածի  7-րդ մաս):
Ելնելով վերոգրյալից անհրաժեշտություն է առաջացել մշակել սույն նախագիծը, որով ուժը կորցրած կճանաչվեն ՀՀ կառավարության կողմից նախկինում ընդունված մի շարք իրավական ակտեր: 

2. Առաջարկվող կարգավորման բնույթը.

Անհրաժեշտություն է առաջացել ուժը կորցրած ճանաչել ՀՀ կառավարության 2002 թվականի  մայիսի 20-ի  «Դիվանագետի Էթիկայի կանոնները հաստատելու մասին » թիվ  590, ՀՀ կառավարության 2011 թվականի  սեպտեմբերի 8-ի «Դիվանագիտական ծառայության պաշտոն զբաղեցնելու համար նվազագույն դիվանագիտական աստիճաններ հաստատելու և Հայաստանի Հանրապետության կառավարության 2004 թվականի նոյեմբերի 11-ի թիվ  1639-Ն որոշումն ուժը կորցրած ճանաչելու մասին» թիվ 1299-Ն, ՀՀ կառավարության 2013 թվականի մարտի 21-ի,  ՀՀ կառավարության 2004 թվականի նոյեմբերի 11-ի «Դիվանագետներին կադրերի ռեզերվում գրանցելու և ռեզերվից հանելու կարգը հաստատելու մասին» թիվ  1638-Ն, ՀՀ կառավարության 2013 թվականի փետրվարի 7ի «Դիվանագետների ռոտացիա իրականացնելու կարգը և դիվանագիտական ծառայության հավասարազոր ՀՀ Հանրապետության կառավարության 2004 թվականի նոյեմբերի 25-ի N 1644-Ն որոշումն ուժը կորցրած ճանաչելու մասին»   թիվ  131-Ն,  ինչպես աև ՀՀ կառավարության 2002 թվականի  փետրվարի 13-ի  «Դիվանագիտական ծառայության թափուր պաշտոն զբաղեցնելու համար արտաքին ու ներքին մրցույթ անցկացնելու և դիվանագետների փորձաշրջան անցնելու կարգը, դիվանագիտական ծառայության պաշտոնում նշանակվելու համար անհրաժեշտ մասնագիտությունների ցանկը» թիվ 121  որոշումները, քանի որ արդեն իսկ սահմանվել են նոր կարգեր  արտաքին  գործերի նախարարի կողմից ընդունված ներքին իրավական ակտերով:  


3.Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ արտաքին գործերի նախարարության կողմից:

4. Ակնկալվող արդյունքը.

Մինչև «Դիվանագիտական ծառայության մասին» օրենքում փոփոխություններ կատարելը նշված կարգերը սահմանվել են ՀՀ կառավարության որոշումներով: Նախագծի ընդունման արդյունքում կապահովվի Դիվանագիտական ծառայության մասին» ՀՕ-249  օրենքի  պահանջների կատարումը:

5.Նախագծի ընդունման կապակցությամբ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.

	Նախագծի ընդունման հետ կապված լրացուցիչ ֆինանսական միջոցների անհրաժեշտություն չկա և պետական բյուջեի եկամուտներում և ծախսերում փոփոխություններ չեն առաջանա:

6.Կապը ռազմավարական փաստաթղթերի հետ. 
Կապը ռազմավարական փաստաթղթերի հետ բացակայում է, սակայն  բխում է 2023 թվականի  հունվարի 13-ի թիվ 02/04.8/986-2023  և հունվարի 23-ի թիվ ԱՔ/2-2023  հանձնարարականներից:

